


Kirish. Badiiy adabiyot inson tafakkuri va estetik dunyoqarashining eng mukammal ifoda shakllari-
dan biridir. Adabiy asarning badiiy giymatini belgilovchi asosiy omillar sifatida uning shakli, mazmuni
hamda uslubi alohida ilmiy ahamiyat kasb etadi. Aynigsa, she’riyatda shakl va uslub o°zaro uzviy bog‘liq
bo‘lib, ular muallifning individual poetik tafakkurini namoyon etadi. Chunki she riy matnning badiiy ta’sir
kuchi, ko*p jihatdan, aynan ritmik tashkil etilish, poetik sintaksis, obrazlilik tizimi hamda til vositalarining
estetik funksiyasi orqali namoyon bo‘ladi. Shu sababli adabiyotshunoslik tarixida she’riy shakl va badiiy
uslub masalalari deyarli barcha nazariy maktablar tomonidan turlicha talgin etilgan hamda har bir davming
ilmiy-estetik garashlari asosida yangi mazmun bilan boyitilgan.

Ushbu magolaning magqsadi she’riy asarda shakl va mazmun birligi masalasini nazariy jihatdan ti-
zimlashtirish hamda bu birlikning o°zbek mumtoz va zamonaviy she’riyati namunalarida ganday namoyon
bo‘lishini aniglashdir. Ushbu magsaddan kelib chiqib, quyidagi vazifalar belgilandi: shakl va mazmun kate-
goriyalarining nazariy talginlarini tizimlashtirish; ushbu kategoriyalarning badiiy ijod jarayonida namoyon
bo‘lish gqonuniyatlarini aniglash; nazariy xulosalarni mumtoz va zamonaviy she’riyat namunalari asosida
amaliy tekshiruvdan o‘tkazish.

Metodlar. Tadgiqotda quyidagi metodlar qo‘llanildi:

1. Qiyosiy-tipologik tahlil metodi she’riy shakl va mazmun masalasiga oid oltita nazariy manba (D.
Quronov, D.Quronov, Z.Mamajonov, M.Sheraliyeva lug‘ati, A.Ulug‘ov, H.Umurov, [.Sulton, D.Rahmo-
nova, Q.Yo‘ldosh va M.Yo‘ldosh) o‘zaro qiyoslanib, ularning bir-birini to‘ldiruvchi jihatlari aniglandi.

2. Tarixiy-nazariy tahlil metodi shakl va mazmun kategoriyalarining rus formal maktabi, struktu-
ralizm, poststrukturalizm kabi turli ilmiy yo*nalishlardagi talqinlari tarixiy izchillikda ko‘rib chiqildi.

3. Matnni yagindan o‘qish (close reading) metodi tanlangan she’riy namunalar (Navoiy, Bobur,
Usmon Nosir, Abdulla Oripov, Go‘zal Begim) vazn, qofiya, radif, badiiy san’atlar va obrazlar tizimi dara-
jasida tahlil qilindi.

4. Sintez metodi nazariy xulosalar bilan amaliy (matniy) tahlil natijalari birlashtirilib, umumlashti-
ruvchi xulosalar shakllantirildi.

Tadqiqot manbalari. Nazariy manbalar: D.Quronovning “Adabiyot nazariyasi asoslari” (2018) va
hammualliflikdagi “Adabiyotshunoslik lug‘ati” (2010); A.Ulug‘ovning “Adabiyotshunoslik nazariyasi”
(2008); H.Umurovning ‘“Adabiyotshunoslik nazariyasi” (2004); I.Sultonning “Adabiyot nazariyasi”
(2005); D.Rahmonovaning monografiyasi (2024); Q. va M.Yo‘ldoshning “Badiiy tahlil asoslari” (2016);
shuningdek, O‘zbekiston milliy ensiklopediyasi (2005).

Badiiy (empirik) material: Alisher Navoiyning “Kecha kelgumdur debon...” g‘azali, Zahiriddin
Muhammad Boburning bayti, Usmon Nosiming “Yurak, sensan mening so‘zim” she’ri, Abdulla Oripov-
ning to‘rtligi va Go‘zal Begimning zamonaviy she’riy namunasi.

Natijalar. 1. Shakl va mazmun kategoriyalarining nazariy talqinlari. D.Quronov ta’kidlashicha,
adabiyotshunoslikda “shakl” va “mazmun” tushunchalariga nisbatan bir qator muqobil yondashuvlar mav-
jud: rus formal maktabi vakillari “mazmun” o‘rniga “material” atamasini qo‘llashni taklif etsa, Y.M.Lot-
man bu juftlikni “struktura” va “ideya” kategoriyalari bilan, strukturalistlar “belgi” va “ma’no”, poststruk-
turalistlar esa “tekst” va “mazmun” tushunchalari bilan almashtirishni ma’qul ko‘radilar [5;134-b.].

D .Quronov, Z.Mamajonov, M.Sheraliyeva tomonidan tayyorlangan “Adabiyotshunoslik lug*ati”da
ta’kidlanishicha, shakl va mazmun — har qanday vogelikning ikki uzviy tomoni bo‘lib, shakl narsaning be-
vosita idrok etiladigan tashqi ko‘rinishi, mazmun esa o‘sha shakl orqali anglashiladigan ichki mohiyatdir;
bu ikkisi bir-biridan ajralmas holda mavjud bo‘ladi [6;58-b.].

O°zbekiston Milliy ensiklopediyasida shakl “mazmunning mavjudlik tarzini, uni tashkil qilgan un-
surlar va jarayonlar orasidagi o°zaro bir-biri bilan ichki hamda sirtdagi olam bilan bog‘lanish yo‘sinini ang-
latadigan tushuncha” sifatida, mazmun esa “ko‘zda tutilgan obyektning aynan shu narsa-hodisa ekanligini
tayin etadigan va shaklning mavjudligi, taraqqiyoti va o°zgarishiga sabab bo‘ladigan unsur—jarayonlarning
yig‘indisi” sifatida ta’riflanadi [13;156-b.].

Bu garashni adabiyotshunos A Ulug‘ovning quyidagi ta’rifi ham to‘ldiradi: “Har bir narsa-hodisa
o°ziga xos shakl va mazmunga ega. Shakl va mazmun narsa va hodisa mavjudligining namoyon bo‘lish tar-
zidir. Ular bir-biri bilan mustahkam bog‘liqdir” [9;48-b.].

H.Umurov fikricha, badiiy asarda mazmun va shakl tabiiy— yasama emas tarzda bir-biriga mos kel-
gandagina asar yaxlitligi yuzaga keladi. Mazmun goyaga, shakl esa badiiylikka bo‘ysunsa-da, fagat ular
bir-biriga singib ketgandagina haqiqiy badiiy asar vujudga keladi [10;100-b.].

Akademik I.Sulton mazkur masalaga badiiy ta’sirchanlik mezoni asosida yondashadi: mazmunning
yetakchi o°rin tutishi shaklning ahamiyati kamligini bildirmaydi, faqat yuqori badiiy shaklda ifodalangan

mazmungina o‘quvchiga ta’sir ko‘rsata oladi; muallif bu birlikni “bir qushning ikki ganoti”ga o‘xshatadi
[8:142-b.].

D.Rahmonova ta’kidlashicha, shakl ma’lum darajada barqarorlik xususivatiga ega bo‘lib, uning o‘z-
garishi tayyorgarlik, ijtimoiy talab yoki ijodkor istagi natijasida yuzaga keladi; shaklni zo‘rm-zo‘raki o‘z-
gartirish quruq shakllilikka olib keladi va o‘zini oglamaydi [7;7-b.].

Q.Yo‘ldosh va M.Yo‘ldosh fikricha, adabiy asar mazmunini uning mohivati, shaklini esa shu mohi-
vatning namoyon bo‘lish tarzi sifatida tushunish mumkin. Mazmun ijodkoming vogelikka bo‘lgan fikriy
va hissiy munosabatini ifodalaydi [12;121-b.].

Olib borilgan qiyosiy tahlil natijasida olti olimning garashlari muammoni olti xil, bir-birini to‘ldi-
ruvchi darajada yoritishi aniglandi: Quronov — nazariy-tarixiy, Umurov — ijjodiy-amaliy, I.Sulton — estetik-
ta’sirchanlik, Ulug‘ov — umumfalsafiy, Rahmonova — tarixiy-dinamik, Q.Yo‘ldosh va M.Yo‘ldoshlar esa
individual-ijjodkor nuqtayi nazaridan.

2. Mumtoz she’riyatda shakl va mazmun uyg‘unligining matniy tahlili. Alisher Navoiyning
mashhur g‘azalidan olingan bayt:

Kecha kelgumdur debon ul sarvi gulro kelmadi,

Ko ‘zlarimga kecha fong otquncha uyqu kelmadi. [3;15-b.]

Tahlil natijasida aniglandiki, baytda takrorlanayotgan “kelmadi” radifi (fe’l turkumiga mansub sodda
radif) mazmunni semantik jihatdan kengaytiradi. Bayt aruz vaznida yozilgan bo‘lib, radifning barqarorligi
baytning ritmik monandligini ta’minlaydi, bu esa mazmundagi umidsizlik kayfiyatini ohangdorlik orgali
kuchaytiradi.

Zahiriddin Muhammad Boburning bayti:

Xating aro uzoring sabza ichinda lola,

Ul chashma purxumoring loladagi g ‘azola. [1;53-b.]

Tahlil shuni ko‘rsatdiki, birinchi misradagi "uzoring sabza ichinda lola" tashbehi mufassal namunasi
bo‘lsa, ikkinchi misradagi "loladagi g*azola" istiora san’atiga misol bo‘ladi. “Sabza”, “lola”, “g‘azola” ob-
razlarining o‘zaro uyg‘unligi tashqi bezak emas, balki yor husnining estetik konsepsiyasini yaratadi: “sab-
za” yoshlik va hayotiylikni, “lola” go®zallikni, “g‘azola” esa noziklik va nafislikni anglatadi.

3. XX asr o‘zbek she’riyatida individual uslub tahlili natijalari. Usmon Nosir lirikasidan namuna:

Yurak, sensan mening sozim,

Tilimni nayga jo ‘r etding.

Ko ‘zimga oyni berkitding,

Yurak, sensan ishqibozim. [11;3-b.]

Tahlil natijasida she’r barmoq vaznida yozilgani, qofiya sxemasi abba (qamrab oluvchi qofiya) tar-
zida qurilgani aniglandi: 1 va 4-misralar (“sozim”/"ishqibozim™) hamda 2 va 3-misralar (“etding™/ “berkit-
ding”) o‘zaro qofiyalanadi. "Yurak"ka qilingan murojaat (xitob san’ati) personifikatsiya bilan uyg‘unla-
shib, lirik gahramonning ichki kechinmalarini ochiq ifodalash imkonini beradi.

Abdulla Oripov she’riyatidan namuna:

Goh butogqa, goh gulga qo ‘nar,

Tinim bilmas sayroqi qushcha.

Nechun bahor seni rom etgan,

Qayda eding bahor kelguncha. [4;14-b.]

Birinchi misradagi "goh...goh..." takrori qushning bezovta harakatini ritmik jihatdan kuchaytirsa,
oxirgi ikki misradagi ritorik savol lirik gahramonning ichki ikkilanishini sintaktik darajada ifodalaydi.
“Sayroqi qush” poetik ramz sifatida inson qalbining izlanish holatini ifodalaydi.

4. Zamonaviy she’riyatda shaklning yangi imkoniyatlari. Go‘zal Begim she’rivatidan namuna:

Qo ‘limda baxtning kalitini burasam,

Uchib ketar qanotsiz qushlar. [2;10-b.]

Tahlil shuni ko‘rsatdiki, “qanotsiz qushlar’ning uchishi mantiqiy jihatdan bir-biriga zid tushuncha-
larning yonma-yon qo‘yilishidan hosil bo‘lgan paradoks san’atining namunasidir. “Kalit” obrazi erkinlik
voki imkoniyat ramzi sifatida, “qushlar” esa cheklangan orzu-intilishlar ramzi sifatida talqin qilinishi mum-
kin. Shoira an’anaviy tasvir usullaridan voz kechib, assotsiativ tafakkurga asoslangan poetik shaklni yara-
tadi.

Muhokama. D.Quronov tomonidan keltirilgan nazariy qarashlar shakl va mazmun masalasining
adabiyotshunoslik tarixida turli metodologik vondashuvlar asosida talgin etilganini ko‘rsatadi. Bizningcha,
bu garashlar zamonaviy poetik tahlilda shakl va mazmunni qarama-qarshi emas, balki bir-birini to‘ldiruv-

chi kategoriyalar sifatida o‘rganish zarurligini ko‘rsatadi. Aynigsa, zamonaviy o‘zbek she’riyatini tahlil qi-
lishda formalistik yondashuvning o°zi yetarli bo‘lmay, poetik shaklning semantik funksiyasini ham hisobga
olish talab etiladi.

Formalizm, strukturalizm va poststrukturalizm vakillari ushbu kategoriyalarni turlicha izohlashga in-
tilgan bo‘lsalar-da, ulaming barchasini birlashtiruvchi jihat badiiy asarning ichki tuzilishini ilmiy asosda
anglashga bo‘lgan intilishidir. Shu nuqtayi nazardan garalganda, zamonaviy adabiyotshunoslik shakl va
mazmunni qarama-qarshi hodisalar sifatida emas, balki badiiy tafakkuming vagona estetik tizimini tashkil
etuvchi o‘zaro bog‘liq kategorivalar sifatida baholaydi.

Uch nazariy yondashuvni solishtirsak, Quronov shakl-mazmunni nazariy kategoriva, lug‘at va ensi-
klopediya umumfalsafiy-ta’rifiy, Ulug‘ov esa umumfalsafiy qonuniyat sifatida talqin giladi, bu yondashuv-
lar bir-birini to‘ldirib, muammoni turli darajada yoritadi. Agar Quronov muammoni nazariy maktablar evo-
utsiyasi nuqtai nazaridan yoritsa, Umurov uni badiiy ijod qonuniyatlari nuqtayi nazaridan, ya’ni shakl-
mazmun uyg ‘unligining amaliy namoyon bo‘lishi orqali izohlaydi. Agar Umurov mezon sifatida shakl-
mazmunning tabily monandligini olsa, I.Sulton bu monandlikning natijasi o‘quvchiga ko‘rsatiladigan es-
tetik ta’sirni mezon qilib qo‘yadi. Agar Quronov, Umurov va Ulug‘ov shakl-mazmun birligini statik kate-
goriya sifatida tahlil qilgan bo‘lsa, Rahmonova masalaga tarixiy-dinamik nugqtai nazardan yondashadi. Agar
yugoridagi olimlar shakl-mazmun birligini umumnazariy yoki tarixiy tekislikda ko‘rgan bo‘lsa, Q.Yo‘ldosh
va M.Yo‘ldoshlar masalani individual ijodkor shaxsi darajasiga tushiradi.

Tahlil gilingan poetik namunalar shuni ko‘rsatadiki, shakl va mazmun uyg‘unligi turli davr va ada-
biy-estetik yo‘nalishlarga mansub ijodkorlar she’riyatida o°ziga xos poetik vositalar orqali namoyon bo‘-
ladi. Alisher Navoiy va Zahiriddin Muhammad Bobur ijodida ushbu uyg‘unlik aruz tizimi, qofiya, radif
hamda ramziy obrazlar vositasida yuzaga chigsa, Usmon Nosir va Abdulla Oripov lirikasida individual po-
etik tafakkur, emotsional sintaksis hamda falsafiy mushohada ustuvorlik kasb etadi. Zamonaviy o‘zbek
she’riyatida esa Go‘zal Begim poetikasida assotsiativ tafakkur, paradoksal obrazlar va ramziy ifoda usullari
shaklning yangi estetik imkoniyatlarini namoyon etadi.

Mazmun faqat leksik birliklar orqali emas, balki poetik shaklning ritmik va kompozitsion vositalari
yordamida ham yuzaga chigmogqda. Bu holat shaklning mazmunni estetik tashkil etuvchi faol unsur ekanli-
gini tasdiglaydi. Demak, poetik shakl mazmunning falsafiy qatlamini yuzaga chigarishda faol estetik vosita
vazifasini bajaradi.

Xulosalar. Shu tariqa, tadqiqot natijasida quyidagi aniq xulosalarga kelindi:

1. Poetik shakl har bir tarixiy davrda o°ziga xos texnik vositalar (aruz — barmoq — assotsiativ tuzilma)
orqali yangilanib borgan, biroq uning mazmunni estetik jihatdan tashkil etuvchi faol vazifasi barcha davr-
larda saglanib golgan.

2. Shakl va mazmunni alohida-alohida emas, balki yagona poctik tizim sifatida tahlil gilish, xususan,
vazn, qofiya, radif va badiiy san’atlarni mazmun bilan bog‘liq holda o‘rganish she’riy matnning badiiy mo-
hiyatini ancha chuqurroq anglashga imkon beradi.

3. Individual poetik uslub aynan shakl va mazmunning ijodkorga xos tarzda uyg ‘unlashuvi natijasida
shakllanadi, bu esa bir xil mavzuning turli shoirlar ijjodida mutlago boshgacha badiiy ko‘rinishga ega bo*-
lishini izohlaydi.

Kelgusi tadqiqot istigbollari. Kelgusi tadqgiqotlarda ushbu masalani zamonaviy o‘zbek sheriyati-
ning boshga vakillari (masalan, erkin she’r namunalari) misolida kengroq o‘rganish, xususan, vazn tizimi-
dan voz kechilgan she’riy shakllarda mazmun-shakl uyg‘unligining qanday ta’minlanishini tahlil gilish is-
tigbolli yo*nalish bo‘lishi mumkin.

IBRAYIM YUSUPOVNING «BERDAQQA» SHE’RIDA TARIXIY SHAXS OBRAZINING
LINGVOPOETIK MODELLASHUVI VA INGLIZCHA TARJIMADA QAYTA YARATILISHI

Annotatsiya. Magolada Ibroyim Yusupovning “Berdaqqa” she vida tarixiy shaxs obrazini shakllan-
tiruvchi leksik-semantik, metaforik-predikativ, sintaktik va matniy mexanizmlar o ‘rganildi. She ‘rning qgora-
qgalpoqcha asliyati R Rzayeva amalga oshirgan inglizcha tarjima bilan giyoslandi. Tahlil natijasida Berdag
obrazi alohida portret belgisi orqali emas, balki qo ‘shiq, yirtiq uy, to ‘rg ‘ay, galdirg ‘och, Prometey va Bay-
ron kabi mikrobrazlarning yagona semantik markazga birlashishi asosida yaratilgani aniglandi. “Sen go-
sigsan” konstruksiyasidagi metaforik identifikatsiya “shoir-qo ‘shiq” konseptual modelini hosil qilishi
asoslandi. Inglizcha tarjimada metaforik yadro saqlangan bo ‘Isa-da, eksplikatsiya, me yorlashtirish, kon-
kretlashtirish, semantik torayish va harakat dinamikasining neytrallashishi kuzatildi.

Kalit so‘zlar: Ibroyim Yusupov, Berdaq, lingvopoetika, poetik obraz, tarixiy shaxs, metaforik pre-
dikatsiya, mikrobraz, makroobraz, semantik deviatsiya, inglizcha tarjima.

JUHTBOIMOA3TUYECKOE MOJEJUPOBAHUE OBPA3A HCTOPHUECKOW JUUYHOCTHU
B CTUXOTBOPEHHUU UBPAUMA IOCYIIOBA «BEPJIAKKA» U ET'O PEKOHCTPYKLHUA B
AHTJIMMICKOM ITEPEBO/IE.

Annomayus. B cmamoe uccie0yomes 1eKCUKO-CeMAHMUYECKUe, MemMapopUK0o-npeouramuseHule,
CUHMAKCUYECKUE U MEKCIMO8ble MeXAHU3MbI (POPMUPOGAHUS 00PA3A UCMOPULECKON TUYHOCHU 8 CIUXON-
eopenuu Hopouma FOcynosa «bepoak ». OpucunansHas Kapaxkainakcrkas 6epeus CmuxomeopeHus CpasH-
eaemcs ¢ anenuiickum nepegooom P.P3aeegoti. B pesyrsmame ananusa ycmarnogieno, umo oopas bepoaxa
C030aH He Nocpeocmeom OMOeIbHO20 NOPMPEMHO20 3HAKA, d HA OCHO8E UHMeZPaYUY MUKPOODPA308, md-
KUX KAk necHs, iopma, eopobeti, iacmoura, [Ipomemeii u baiipon, 6 eQunviii cemanmuyeckuti yenmp. Jloxa-
3aHO, YMO MeMAPOPULECKAT UOSHMUPUKAYUL 8 KOHCIMPYKYUU « Sen qosIgsan » popmupyem KOHYenmyaib-
HYH MOOeTb «NO3M — necHs y. Xomsa memagopuyeckoe 20po COXPAHEHO 8 AH2IUTICKOM nepesooe, HAbo-
0aromest IKCAIUKAYUS, HOPMATUZAYUS, KOHKPeMUZAYUS, CEMAHMULECKOe CYICeHUe U Hellmpanu3ayus ou-
HAMUKI OBUICEHUS.

Kanrouesoie crosa: Hopaum FOcynog, bepoax, 1uH280N03MUKA, NOIMUYECKUT 00pa3, UCMOPUYeCKds
JIUYHOCHb, MemAaopuyeckoe NPeOUKUPOBArUe, MUKPOOOPA3, MAKPOOODA3, CeMAHMUYecKoe OmKIOHeHUe,
aHanutickuil nepeesoo.

LINGUAPOETIC MODELING OF THE IMAGE OF A HISTORICAL PERSON IN IBRAIYM
YUSUPOV’S POEM "BERDAQ" AND RECONSTRUCTION IN ENGLISH TRANSLATION

Annotation. The article examines the lexical-semantic, metaphorical-predicative, syntactic and
textual mechanisms involved in constructing the image of a historical personality in Ibrayim Yusupov's
poem “To Berdakh”. The Karakalpak original is compared with R. Rzayeva’s English translation. The
analysis demonstrates that the poetic image of Berdakh is formed not through a single portrait feature but
through the semantic integration of such micro-images as song, a dilapidated house, a lark, a swallow,
Prometheus and Byron. The construction “Sen qosigsan” establishes a metaphorical identification and
produces the conceptual model poet is song. Although the central metaphor is retained in translation, the
English version displays explicitation, normalisation, specification, semantic narrowing and neutralisation
of verbal dynamics.

Keywords: Ibrayim Yusupov, Berdakh, linguopoetics, poetic image, historical personality, metapho-
rical predication, micro-image, macro-image, semantic deviation, English translation.

Kirish. Bugungi kunda jahon filologiyasida badiiy matnni lingvopoetik jihatdan o°‘rganish, undagi
tarixiy shaxs obrazining til va uslub vositalari orgali shakllanish xususiyatlarini aniqlash hamda bunday
obrazlarning tarjima jarayonida qayta yaratilishini tadqiq etish dolzarb ilmiy yo‘nalishlardan biri hisobla-

